
ᕕᑉᕈᐊᕆ 11, 2014 

 

ᑐᕌᖅᑐᖅ:  ᓴᓐᓂᖓᔪᑉ ᑰᖓᑕ ᑎᑎᖃᖁᑎᖏᓐᓄᑦ 

 

ᖃᕆᑕᐅᔭᒃᑯᑦ ᓇᒃᓯᐅᑎᔭᐅᔪᖅ 

 

ᐅᖃᐅᓯᓕᒃ: ᓈᒻᒪᑎᐊᕋᓗᐊᕐᒪᖔᑦ ᐃᓱᒪᓕᐅᑕᐅᓂᖓᓄᑦ ᓴᐲᓇ ᒎᓗᓯᐅᖅᑎᑦ 

ᓴᕕᒃᓴᖅᓯᐅᖅᑎᓪᓗ ᓯᕗᓪᓕᖅ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᖅ ᑐᓂᔭᐅᓯᒪᔪᖅ 

ᓴᓐᓂᖓᔪᒻᒥ ᐱᓕᕆᐊᖑᓂᐊᖅᑐᒧᑦ ᐊᒻᒪ ᐱᒋᐊᕐᓂᖓᓄᑦ ᐊᕙᑎᓕᕆᔨᒃᑯᑦ 

ᖃᓄᐃᓕᐅᕈᑎᓄᑦ ᖃᐅᔨᓴᕐᓂᖓᓐᓄᑦ   

 
 

 

ᑎᒥᐅᔪᑦ ᑎᑎᕋᕐᕕᒋᕙᑉᓯ: 

 

ᐅᓇ ᐅᑉᓗᖅ ᐊᑐᖅᑎᓪᓗᒍ ᔮᓄᐊᕆ 21, 2014 ᓄᓇᕘᒥ ᐊᕙᑎᓕᕆᔨᑯᑦ ᑲᑎᒪᔨᖏᑦ 

ᓇᓗᓇᐃᖅᓯᕗᑦ ᑐᓂᔭᐅᓚᐅᕋᒥᒃ ᑐᒃᓯᕋᕈᒻᒥᒃ ᓴᐲᓇ ᒎᓗᓯᐅᖅᑎᑦ ᓴᕕᒃᓴᖅᓯᐅᖅᑎᓪᓗ 

ᑯᐊᐳᕇᓴᖓᓐᓂᑦ (ᓴᐲᓇ; ᐱᓕᕆᓱᐊᖅᑐᖅ) ᓯᕗᓪᓕᖅ ᐊᕙᑎᐅᑉ ᐊᒃᑐᐃᓂᖓᑕ 

ᑎᑎᕋᖅᓯᒪᔭᖏᓐᓂᒃ ᐹᒃ ᑰᖓᓂ ᐱᓕᕆᐊᖑᓂᐊᖅᑐᒥᒃ. ᐊᕙᑎᓕᕆᔨᒃᑯᑦ ᑎᑎᕋᕐᕕᐅᑉ ᐃᓗᐊᓂ 

ᖃᐅᔨᓴᓚᐅᖅᐳᑦ ᑐᓂᔭᐅᓯᒪᔪᒥᒃ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᒥᒃ ᒪᓕᒐᕐᓂᒃ ᒪᓕᑦᓯᐊᕐᒪᖔᑦ 

ᐊᕙᑎᐅᑉ ᐊᒃᑐᐃᓂᖓᓄᑦ ᒪᓕᒐᕆᔭᐅᔪᓂᒃ ᑐᓂᔭᐅᓚᐅᖅᑐᓂᒃ ᓴᐲᓇᒃᑯᓐᓄᑦ ᐄᐳᕈ 30, 2013
1
.  

ᓴᐲᓇᒃᑯᑦ ᑐᒃᓯᕋᓚᐅᕐᒪᑕ ᐊᕙᑎᓕᕆᔨᒃᑯᑦ ᐊᒻᒪ ᓄᓇᕘᒥ ᐃᒪᓕᕆᔨᒃᑯᑦ ᐱᓕᕆᐊᖑᔪᒃᓴᒥᒃ 

ᐋᕿᒃᓱᐃᖁᑉᓗᒋᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᓱᐊᖅᑐᓂᒃ ᐊᒻᒪ ᐃᒪᐅᑉ ᐊᑐᖅᑕᐅᓂᖓᓄᑦ ᓚᐃᓴᒥᒃ 

ᑐᓂᓯᓂᕐᒥᒃ, ᐊᕙᑎᓕᕆᔨᒃᑯᑦ ᖃᐅᔨᒋᐊᖅᓯᒪᓕᖅᐳᑦ ᐃᒪᓕᕆᔨᒃᑯᓐᓂᒃ ᐃᓚᖏᓐᓂᒃ ᐊᕙᑎᐅᑉ 

ᐊᒃᑐᖅᑕᐅᓂᖓᓄᑦ ᒪᓕᒐᐃᑦ ᐊᒻᒪ ᓯᕗᓪᓕᕐᒧᑦ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᒥᒃ ᐃᒪᕐᒥᒃ 

ᐊᑐᕈᒪᓂᕐᒧᑦ ᓚᐃᓴᒥᒃ ᑐᒃᓯᕋᐅᒻᒧᑦ ᑐᓂᔭᐅᓚᐅᖅᑐᖅ ᔮᓄᐊᕆ 21, 2014. 

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᖅᐳᑦ ᓴᐲᓇᒃᑯᓐᓂᑦ ᐅᑯᓄᖓ ᑐᕌᖅᑐᒥᒃ  

ᓯᕗᓪᓕᖅᐹᖅ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ 

                                                 
1
 ᐊᕙᑎᓕᕆᔨᒃᑯᑦ ᒪᓕᒐᖏᑦ ᐋᕿᒃᓱᐃᓂᕐᒧᑦ ᐊᕙᑎᐅᑉ ᐊᒃᑐᐃᓂᖓᓄᑦ ᓴᐲᓇ ᐱᓕᕆᐊᖓᓄᑦ ᓴᓐᓂᖓᔪᒻᒥ 

ᑎᑎᖃᖁᑎᖓᑦ ᐊᕙᑎᓕᕆᔨᒃᑯᑦ  12MN036).  ᑕᑯᔭᐅᔪᖕᓇᖅᑐᖅ ᖃᕆᑕᐅᔭᒃᑯᑦ ᐅᕗᖓᕐᓗᑎᑦ: http://ftp.nirb.ca/02-

REVIEWS/ACTIVE%20REVIEWS/12MN036-SABINA-BACK%20RIVER/02-REVIEW/04-

SCOPING%20%26%20GUIDELINES/02-EIS%20GUIDELINES/04-FINAL/  

ᐊᒻᒪ ᖃᓄᐃᓕᐅᕈᑎᖏᑦ ᖃᐅᔨᓴᖅᐸᓕᐊᓕᕐᖢᒋᑦ. ᓴᐲᓇᒃᑯᑦ ᓯᕗᓪᓕᖅ ᐊᒃᑐᐃᔪᑎᑦ ᑎᑎᖃᖁᑎᖏᑦ 

ᐊᒻᒪ ᐱᒋᐊᖅᑎᑦᓯᔪᖅ ᖃᓄᐃᓕᐅᕈᑎᒃᓴᑦ ᖃᐅᔨᓴᒐᐅᓂᖓᓐᓄᑦ.  ᓴᐲᓇᒃᑯᑦ ᓴᓐᓂᖓᔪᒻᒥ 

ᐱᓕᕆᐊᖓ ᓯᕗᓪᓕᖅᐹᖅ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 

ᐅᓂᒃᑳᓕᐊᖅ ᑐᓂᔭᐅᔪᖕᓇᖅᑐᖅ ᐊᕙᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᑐᕌᕈᑎᖓᓐᓄᑦ ᐅᕗᖓ:   

 

http://ftp.nirb.ca/02-REVIEWS/ACTIVE%20REVIEWS/12MN036-SABINA-

BACK%20RIVER/02-REVIEW/05-

DRAFT%20EIS%20%26%20CONFORMITY%20REVIEW/02-DEIS%20JAN%202014/. 

 

ᖃᓄᐃᓕᐅᕈᑎᒃᓴᓄᑦ ᖃᐅᔨᓴᕐᓂᕐᒧᑦ ᐊᑐᒐᐅᓱᖅᑐᖅ  
 

ᐃᓚᖓᑦ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖓᑕ ᓴᐲᓇᒃᑯᑦ ᐱᓕᕆᐊᕆᓱᐊᖅᑕᖓᓐᓂᒃ, 

ᖃᓄᐃᓕᐅᕈᑎᒃᓴᐅᓂᐊᖅᑐᓂᒃ ᖃᐅᔨᓴᕐᓂᒃ ᖃᓄᐃᑑᓂᖏᓐᓂᒃ ᖃᐅᔨᓂᓗᒡᓗᓐᓂ ᓯᕗᓪᓕᖅᐹᖅ 

ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅᒥ ᑐᑭᓯᐅᒪᔪᑎᑦ 

ᐃᓗᓕᖏᓐᓂᒃ ᑐᓂᔭᐅᓯᒪᔪᓂᒃ ᐱᓕᕆᓱᐊᖅᑐᒥᑦ. ᑎᒥᖑᖅᑎᑕᐅᓯᒪᔪᑦ ᐃᓚᐅᖃᑕᐅᖁᔭᐅᕗᑦ 

ᖃᐅᔨᓴᖃᑕᐅᓗᑎᒃ ᓯᕗᓪᓕᖅᐹᖅ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅᒥᒃ ᑐᓂᔭᐅᓯᒪᔪᒥᒃ ᐊᒻᒪ 

ᐋᕿᒃᓯᖁᑉᓗᒋᑦ ᐅᖃᐅᓯᒃᓴᒥᖕᓂᒃ ᖃᓄᐃᓕᐅᕈᑕᐅᓂᐊᖅᑐᓄᑦ ᐅᑯᓂᖓ ᒪᓕᒡᓗᑎᒃ:   

 

 ᐃᓱᒪᓕᐅᕈᑎᖃᕐᓗᓂ ᑎᒥᐅᔪᑦ ᓈᒻᒪᒃᓴᖅᒪᖔᑖ ᐃᓱᒪᓕᐅᖅᑕᐅᓂᖓᓂ ᓯᕗᓪᓕᖅᐹᖅ 

ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅᒥᒃ 

ᐅᖃᐅᓯᓕᖕᒥᒃ ᐊᓯᖏᓐᓂᒃ ᖃᐅᔨᓴᕈᑎᖃᕐᓂᕐᒥᒃ, ᐊᒃᑐᐃᓂᐅᔪᑦ ᖃᓄᐃᑑᓂᖏᓐᓂᒃ, 

ᐊᓯᖏᓐᓂᒃ ᐊᒃᑐᐃᓂᐅᔪᖕᓇᖅᑐᓂᒃ ᐊᒻᒪ ᐱᓕᕆᐊᖑᔪᑉ ᐃᖏᕋᓂᖓᓂ 

ᖃᐅᔨᓴᖅᑕᐅᓂᖓᓐᓂᒃ − ᐊᒻᒪ ᐱᔪᑎᖏᓐᓂᒃ ᐃᑲᔪᖅᑐᒐᐅᓂᖓᓄᑦ 

ᐃᓱᒪᓕᐅᕆᔭᐅᓂᖓᑕ;    

 ᐃᓱᒪᓕᐅᕈᑎᖃᕐᓗᓂ ᐱᐊᓂᒍᑕᐅᓯᒪᔪᑦ ᓯᕗᓪᓕᖅᐹᖅ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ ᐃᑲᔪᖅᑐᒐᐅᖕᒪᖔᑖ 

ᖃᐅᔨᓴᕈᑕᐅᓚᐅᖅᑐᓄᑦ − ᐊᒻᒪ ᐃᓱᒪᓕᐅᕈᑕᐅᓂᐊᖅᑐᒧᑦ ᑲᔪᓯᖁᔭᐅᑉᓗᓂ;   

 ᐃᓱᒪᓕᐅᕈᑎᖃᕐᓗᓂ ᐃᓱᒪᓕᐅᕈᑕᐅᓚᐅᖅᑐᖅ ᒪᓕᒐᐅᑎᐊᓚᐅᕐᒪᖔᑦ ᐊᑐᓕᖅᑎᑕᐅᑎᓪᓗᒍ 

ᓯᕗᓪᓕᖅᐹᖅ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 

ᐅᓂᒃᑳᓕᐊᖅᒥ ᐃᓱᒪᓕᐅᕈᑕᐅᑎᓪᓗᒍ − ᐃᓱᒪᓕᐅᕈᑎᒃᓴᓂᒃ ᓴᓇᓂᐊᕐᓗᑎᒃ − ᐊᒻᒪ ᓲᖅ 

ᑎᐊᓐᓇ ᐃᓱᒪᓕᐅᕐᒪᖔᑖ, ᐊᓯᖏᓐᓂᒡᓗ ᐊᑐᒐᐅᓚᐅᖅᑐᓂᒃ ᐃᓱᒪᓕᐅᖅᑎᓪᓗᒋᑦ 

ᐱᐅᓂᖅᓴᐅᓱᒋᔭᐅᔪᓂᒃ (ᐊᑐᒐᐅᓚᐅᕐᓂᖅᐸᑕ);   

 ᖃᐅᔨᓴᕐᓗᒋᑦ ᖃᓄᐃᑑᓂᖏᑦ ᑐᑭᓯᓇᑎᐊᕐᒪᖔᑖᓘ ᐃᓗᐊᓐᓂᓯᐅᖅᑐᑦ ᓯᕗᓪᓕᖅᐹᖅ 

ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ;  ᐊᒻᒪ 

 ᐅᖃᐅᓯᐅᓚᐅᖅᑐᑦ ᑐᑭᓯᑲᓂᕈᐊᕈᑎᑦ ᐃᑲᔪᕐᓂᖃᕋᔭᖅᑐᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᕐᒧᑦ 

− ᐃᑲᔫᑕᐅᓇᔭᖅᑐᓪᓗ ᐅᖃᐅᓯᐅᔪᓐᓂᑦ.    

ᐊᕙᑎᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᑐᑭᒧᐊᒃᑎᑦᓯᓂᖓᑦ 
 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᑲᔪᓯᔪᒥᒃ ᑐᑭᒧᐊᒃᑎᑦᓯᓂᖃᖅᐳᑦ ᖃᐅᔨᓴᕐᓂᐅᔪᒥᒃ 

ᓚᐃᓴᑖᖅᑎᑦᓯᓂᕐᒥᒡᓗ ᓴᓐᓂᖓᔪᒻᒥ ᐱᓕᕆᐊᖑᓂᐊᖅᑐᒥᒃ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖓᓐᓂ 

ᐊᒻᒪ ᓄᓇᕘᒻᒥ ᐃᒪᓕᕆᔨᒃᑯᑦ ᐃᓱᒪᓕᐅᕐᓂᖓᓐᓂᒃ ᐃᒪᕐᒥᒃ ᐊᑐᕈᐊᕈᒻᒥᒃ ᑐᒃᓯᕋᐅᑕᐅᔪᒻᒥᒃ 

ᓚᐃᓴᒻᒥᒃ ᓴᓐᓂᖓᔪᒻᒥ ᐱᓕᕆᐊᖑᓂᐊᖅᑐᒧᑦ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖓᓐᓂ ᐊᒻᒪ 

ᐃᒪᓕᕆᔨᒃᑯᑦ ᐃᓱᒪᓕᐅᕐᓂᖓᓐᓂ ᑐᒃᓯᕋᐅᑕᐅᔪᒻᒥᒃ ᐃᒪᕐᒧᑦ ᓚᐃᓴᒥᒃ ᑖᑉᑯᐊ ᐅᖃᐅᓯᐅᔪᑦ 

ᓇᓗᓇᐃᔭᖅᓯᒪᔪᓐᓂ ᐱᓕᕆᐊᖑᓂᐊᖅᑐᑦ ᖃᓄᐃᓕᐅᕈᑎᒋᓂᐊᖅᑕᖏᓐᓂ2
. 

 

ᑐᓂᔭᐅᓯᒪᓕᖅᐸᑕ ᖃᓄᐃᓕᐅᕈᑎᒃᓴᑦ ᖃᐅᔨᓴᖅᑕᐅᓂᖏᑦ, ᐊᕙᑎᓕᕆᔨᒃᑯᑦ ᐊᔨᖏᓐᓂᒃ 

ᑐᓂᓯᓂᐊᖅᐳᑦ ᐅᖃᐅᓯᐅᓚᐅᖅᑐᑦ ᑐᕌᖅᑐᑦ ᐃᒪᐅᑉ ᐊᑐᖅᑕᐅᓂᖓᓄᑦ ᓚᐃᓴᒥᒃ ᑐᒃᓯᕋᐅᒻᒧᑦ 

ᐃᒪᓕᕆᔨᒃᑯᓐᓄᑦ ᑐᓂᔭᐅᓯᒪᔪᒻᒥᒃ ᐃᓱᒪᓕᐅᕈᑕᐅᓂᐊᕐᓗᓐᓂ (ᑕᑯᓗᒍ ᐱᓕᕆᐊᖑᓂᐊᖅᑐᑦ 

ᓇᓗᓇᐃᑯᑕᖏᑦ).    

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑐᒃᓯᕋᖅᑐᑦ ᑐᑭᓯᑲᓂᕈᐊᕈᑎᓂᒃ  
 

ᐅᖃᐅᓯᐅᔪᖕᓇᖅᑐᓂᒃ ᐃᓱᒪᒋᔭᐅᔪᓂᒃ ᑲᑎᖅᓱᐃᔪᖕᓇᖁᑉᓗᒋᑦ ᑎᒥᐅᔪᓂᑦ, ᐊᕙᑎᓕᕆᔨᒃᑯᑦ 

ᐃᓚᐅᖃᑕᐅᖁᔨᕗᑦ ᑎᒥᐅᔪᓂᒃ ᑐᓂᓯᖁᑉᓗᒋᑦ ᑐᑭᓯᑲᓂᕈᐊᕈᑎᓂᒃ ᐱᓕᕆᓱᐊᖅᑐᒧᑦ ᐊᒻᒪ 

ᐊᓯᖏᓐᓄᑦ ᑎᒥᐅᔪᓐᓄᑦ ᖃᐅᔨᓴᖅᑕᐅᓂᐊᖅᑎᓪᓗᒍ ᓴᓐᓂᖓᔪᒻᒥ ᐱᓕᕆᐊᖑᓂᐊᖅᑐᖅ  

ᓯᕗᓪᓕᖅᐹᖅ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅᒥ.  

ᐅᕆᔭᕆᐊᖃᖅᐳᖅ ᑐᑭᓯᓱᐊᕈᑎᑦ ᑐᒃᓯᕋᐅᑎᖏᑦ ᐃᓱᒪᒋᔭᕆᐊᖃᖏᑐᑦ ᐃᓱᒫᓘᑕᐅᔪᓂᒃ 

ᑐᒃᓯᕋᐅᑎᑐᑦ, ᑭᓯᐊᓂ ᑐᑭᓯᓱᐊᕈᑎᑐᐃᓐᓇᐅᓂᐊᖅᑐᑦ ᐃᓗᐊᓐᓂ   ᓯᕗᓪᓕᖅᐹᖅ 

ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᑉ 

ᐅᖃᐅᓯᐅᔭᕆᐊᖃᖅᑐᑦ ᑎᒥᐅᔪᑦ ᐅᖃᐅᓯᒃᓴᒥᖕᓂᒃ ᑎᑎᕋᖁᑉᓗᒋᑦ ᖃᓄᐃᓕᐅᕈᑎᒃᓴᐅᓂᐊᖅᑐᓄᑦ. 

ᐅᔨᕆᓂᐊᖅᐸᓯ ᑎᒥᐅᔪᑦ ᐋᖀᔪᖕᓇᕐᒪᑕ ᐅᖃᐅᓯᒃᓴᒥᖕᓂᒃ ᖃᓄᐃᓕᐅᕈᑕᐅᓂᐊᖅᑐᓄᑦ. 

ᐅᔨᕆᓗᒍᓗ ᑎᒥᐅᔪᑦ ᐃᑲᔪᖅᑐᒐᐅᖕᒪᑕ ᖃᐅᔨᓴᖁᔭᐅᑉᓗᑎᒃ Appendix A ᐅᖃᐅᓯᖃᖅᑐᑦ 

ᐊᕙᑎᓕᕆᔨᒃᑯᑦ ᐃᒪᒋᓯᒪᔭᖏᓐᓂᒃ ᐋᕿᐅᒪᓂᖏᓐᓂᒃ ᑐᑭᓯᓱᐊᕈᑎᑦ ᐋᕿᒃᓱᖅᑕᐅᓂᖏᓐᓄᑦ ᐊᒻᒪ 

ᑐᑭᓕᐅᓯᒪᓂᖏᓐᓄᑦ ᐃᓚᐅᔭᕆᐊᖃᖅᑐᑦ ᑐᓂᔭᐅᓯᒪᔪᓐᓂ ᐅᑯᓇᓐᓂ:  

 ᑐᑭᓯᓐᓇᑎᐊᖅᑐᖅ ᐊᖏᓂᖓ, ᑎᑎᕋᖅᓯᒪᓂᖓ, ᐊᕕᒃᓯᒪᓂᖓ ᐊᒻᒪ ᖃᑉᓯᐅᓂᖏᑦ 

ᒪᒃᐱᖅᑐᖃᑦ ᐅᑯᓇᓐᓂ ᓯᕗᓪᓕᖅᐹᖅ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕐᒥ ᑐᑭᓯᔪᑎᒃᓴᑦ 

ᓇᓂᔭᐅᔪᖕᓇᖅᑐᑦ, ᐊᑑᑎᖃᕐᓂᐊᕐᓂᐊᕐᓂᖅᐸᑕ  

 ᑭᓇᒻᒧᑦ ᑐᑭᓯᑲᓂᕈᐊᕈᑎᑦ ᑎᑎᖃᑦ ᑐᕌᕐᒪᖔᑦ;   

 ᐅᖃᐅᓯᐅᔪᖅ ᓇᓗᓇᐃᖅᑕᐅᖁᑉᓗᒍ ᐊᒻᒪ ᑐᑭᓯᐅᒪᔭᐅᑎᐊᕐᓗᓐᓂ ᑐᒃᓯᕋᐅᑕᐅᔪᖅ; 

 ᐃᓱᒫᓘᑕᐅᔪᖅ ᐅᖃᐅᓯᐅᔪᒧᑦ ᑐᕌᖅᑐᑦ ᐊᒻᒪ ᑐᑭᓯᐅᔭᐅᔭᕆᐊᖃᖅᑐᑦ; ᐊᒻᒪ   

 ᑐᑭᓯᓐᓇᑎᐊᖅᑐᑦ ᐃᓱᒫᓘᑕᐅᔪᑦ ᐊᑑᑎᖃᕐᓂᖏᓪᓗ ᐊᒃᑐᐃᓂᐅᔪᑦ ᖃᐅᔨᓴᖅᑕᐅᓂᖏᑕ 

ᐱᓕᕆᐊᖑᓱᐊᖅᑐᑉ.     

 

                                                 
2
 ᐊᕙᑎᓕᕆᔨᒃᑯᑦ/ᐃᒪᓕᕆᔨᒃᑯᑦ ᐱᓕᕆᖃᑎᒌᖕᓂᖓᑦ ᓇᓂᔭᐅᔪᖕᓇᖅᑐᑦ ᐊᕙᑎᓕᕆᔨᒃᑯᑦ ᖃᕆᑕᐅᔭᑰᕈᑎᖓᑎᒍᑦ 

ᐅᕙᓐᓂ: http://ftp.nirb.ca/02-REVIEWS/NIRB%20NWB%20COORDINATION/ 

ᐊᕙᑎᓕᕆᔨᒃᑯᑦ ᐱᓕᕆᐊᕆᓂᐊᖅᑕᖓᑦ ᖃᐅᔨᓴᕐᓂᕐᒧᑦ ᓴᓐᓂᖓᔪᒻᒥ ᐱᓕᕆᐊᖑᓂᐊᖅᑐᒥᒃ 

ᐅᑯᓂᖓ ᑐᖓᕕᖃᕐᓂᐊᖅᐳᖅ ᖃᐅᔨᒪᔪᑎᒃᓴᐅᓂᐊᖅᑐᓂᒃ ᑎᒥᐅᔪᓐᓄᑦ: 

 

 ᑐᓂᔭᐅᓗᑎᒃ ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ ᑐᕌᖅᑎᓪᓗᒍ ᓄᓇᕘᒻᒥ ᐊᕙᑎᓕᕆᔨᒃᑯᓐᓄᑦ 

ᑎᒥᐅᔪᓐᓂᑦ ᐅᓇ ᐅᑉᓗᖅ ᑎᑭᓚᐅᖏᑎᓪᓗᒍ ᖃᐅᔨᓴᐅᑦ 5:00 pm ᔨᐊᓗᓇᐃᒻᒥ, ᓯᑕᒫᓐᓂ, 

ᒫᑦᔅᓯ 13, 2014. 

 ᐃᓱᒪᓕᐅᕈᑕᐅᒐᓂᒃᐸᑕ ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑎᑦ ᐃᓱᒪᓕᐅᕐᓗᓂᓗ ᓈᒻᒪᖕᓂᖏᓐᓂᒃ, 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᓯᕗᒻᒧᐊᒃᓯᓂᐊᖅᐳᑦ ᑐᑭᓯᓱᐊᕈᑎᓂᒃ ᐱᓕᕆᔪᒪᔪᒻᒧᑦ 

(ᐊᓯᖏᓐᓄᓪᓗ ᑎᒥᐅᔪᓄᑦ ᐊᑐᕆᐊᖃᖅᐸᑦ) ᐅᓐᓇ ᐅᑉᓗᖅ ᑎᑭᓚᐅᖏᑎᓪᓗᒍ 

ᓯᕗᓂᖓᓂᓘᓐᓃᑦ ᒪᕈᐊᒃ, ᒫᑦᔅᓯ 18, 2014. 

 ᓯᕗᒻᒧᒐᐅᑎᓪᓗᒋᑦ ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ ᑎᒥᐅᔪᓐᓄᑦ, ᐊᕙᑎᓕᕆᔨᒃᑯᑦ 

ᖃᓄᐃᓕᐅᕈᑕᐅᓂᐊᖅᑐᓂᒃ ᐋᕿᒃᓯᓂᐊᖅᐳᑦ ᐱᓕᕆᓱᐊᖅᑐᒧᑦ ᐊᓯᖏᓐᓄᓪᓗ ᑎᒥᐅᔪᓄᑦ 

ᐊᑐᕐᓂᐊᕐᓂᖅᐸᑦ, ᑭᐅᔪᖕᓇᖁᑉᓗᒋᑦ  ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ ᑲᑎᑕᐅᓯᒪᓂᖏᓐᓄᑦ. 

 ᐱᔭᐅᓯᒪᓕᖅᑎᓪᓗᒍ ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ ᑲᑎᑕᐅᓯᒪᔪᑦ, ᑎᒥᐅᔪᓗᒃᑖᑦ 

ᑐᓂᔭᐅᓯᒪᓂᐊᖅᐳᑦ ᐅᑉᓗᓂᒃ 60ᓂᒃ ᑐᓂᓯᔪᖕᓇᖁᑉᓗᒋᑦ ᖃᓄᐅᓕᐅᕈᑕᐅᔪᑦ 

ᐃᓱᒫᓘᑎᖏᓐᓂᒃ. 

 ᐊᕙᑎᓕᕆᔨᒃᑯᑦ ᓄᓇᓕᖕᓂ ᑲᑎᒪᑎᑦᓯᔪᖕᓇᖅᐳᑦ ᐊᒃᑐᖅᑕᐅᓯᒪᔪᓂ ᓴᓐᓂᖓᔪᒻᒥ 

ᐱᓕᕆᐊᖑᓂᐊᖅᑐᒧᑦ, ᐊᒻᒪ ᐅᑉᓗᓂᒃ ᐅᖓᑕᐅᖏᓗᒋᑦ 25 ᑐᓴᖅᑎᑦᓯᓗᑎᒃ 

ᐱᓕᕆᐊᖑᓂᐊᖅᑐᑦ ᓱᓇᐅᓂᖏᓐᓂᒃ.    

 

ᐃᖃᐃᑎᑦᓯᑲᓐᓂᖅᐳᖓ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑐᒃᓯᕋᖅᓯᒪᕗᑦ ᑎᒥᐅᔪᓂᑦ ᑐᓂᓯᖁᑉᓗᒋᑦ 

ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑎᓂᒃ ᐊᕙᑎᓕᕆᔨᒃᑯᓐᓄᑦ ᖃᕆᑕᐅᔭᒃᑯᑦ ᐅᕗᖓ info@nirb.ca 

ᓱᒃᑲᔪᒃᑯᓘᓐᓃᑦ ᐅᕗᖓ (867) 983-2594 ᑎᑭᓚᐅᖏᓂᖓ ᐅᓐᓇ ᐅᑉᓗᖅ ᖃᐅᔨᓴᐅᑦ 5:00 pm 

ᔨᐊᓗᓇᐃᒻᒥ, ᓯᑕᒫᓐᓂ, ᒫᑦᔅᓯ 13, 2014. 

 

ᐊᐱᖁᓯᒃᓴᖃᕈᑉᓯ ᑐᑭᓯᑲᓂᕈᐊᕈᑉᓯᓗ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖓᓐᓂᒃ ᓴᓐᓂᖓᔪᒻᒥ 

ᐱᓕᕆᐊᖑᓂᐊᖅᑐᒥᒃ, ᑐᓴᖅᑎᑦᓯᓂᐊᖅᐳᓯ ᑎᐊᕋ ᐋᒃᑯ, ᖃᓄᐃᓕᐅᕈᑎᓂᒃ ᖃᐅᔨᒪᔨ, ᐅᖃᓘᑎᖓ 

(867) 983-4611 ᖃᕆᑕᐅᔭᒃᑯᓘᓐᓃᑦ ᑎᑎᕋᕐᕕᒋᓗᒍ tarko@nirb.ca. 

 

ᑎᑎᕋᖅᑐᖅ, 

 

ᐊᒫᓐᑕ ᕼᐋᓐᓴᓐ (Amanda Hanson) 

ᑐᑭᒧᐊᒃᑎᑦᓯᔨ, ᖃᓄᐃᓕᐅᕈᑎᑦ ᐱᓕᕆᐊᖑᓂᖏᓐᓄᑦ 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ   

 
ᐊᔨᖓᓂᒃ ᑐᓂᔭᐅᔪᑦ: ᒫᑎᐅ ᐱᑳᑦ, ᓴᐲᓇ ᒎᓗᓯᐅᖅᑎᑦ ᓴᕕᒃᓴᖅᓯᐅᖅᑎᓪᓗ   

   ᑏᕕᑦ ᕼᐋᓐᔅᑏᓐ, ᓄᓇᕘᒻᒥ ᐃᒪᓕᕆᔨᑦ  

 

ᐃᓚᐅᖃᑕᐅᔪᑦ:  ᓇᓗᓇᐃᑯᑕᖓ A – ᖃᓄᐃᑑᓇᔭᕐᓂᖓ ᑐᑭᓯᓱᐊᕈᑎᑦ ᑐᒃᓯᕋᐅᑎᖓ  

 

ᐃᓚᐅᔪᑦ:   ᐱᓕᕆᐊᖑᓂᐊᖅᑐᑦ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖓᑕ ᓴᐲᓇ ᓴᓐᓂᖓᔪᒻᒥ 

ᐱᓕᕆᐊᕆᔪᒪᔭᖓᓐᓄᑦ   

ᓇᓂᓯᔪᑎᖓ A: ᐃᓱᒪᓕᐅᑕᐅᓯᒪᔪᖅ ᐊᑐᒐᐅᔪᖕᓇᕐᓗᓂ ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑎᓄᑦ 

 

ᐋᕿᒃᑕᐅᓯᒪᓂᖓ ᐊᖏᓂᖓᓗ   

ᑎᒥᐅᔪᑦ ᑐᓂᓯᖁᔭᐅᓯᒪᕗᑦ ᐊᔪᖏᑎᐊᖅᑐᑯᑦ ᓇᓂᓯᔪᖕᓇᖅᑐᒃᑯᓪᓗ ᑎᑎᕋᕈᑎᑎᒍᑦ ᖃᕆᑕᐅᔭᒃᑯᑦ 

ᐅᕙᓘᓐᓃᑦ PDF ᑎᑎᕋᕈᑎᖓᒍ.  ᐅᔨᕆᓗᒍ ᑐᐊᕕᕐᓇᖅᑐᑦ ᐊᔪᕈᑕᐅᔪᓪᓗ ᖃᕆᑕᐅᔭᐃᑦ ᓱᑲᓂᖏᑕ, 

ᐊᕙᑎᓕᕆᔨᒃᑯᑦ ᑐᒃᓯᕋᖅᑐᑦ ᑎᑎᕋᖅᓯᒪᔪᓗᒃᑖᑦ ᐊᖏᓂᖅᓴᐅᓗᐊᖏᓗᒋᑦ 5 MB. 

 

ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ 

ᐊᑑᑎᒋᔭᖏᑦ ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦᑎᑦ ᑐᑭᓯᔪᑕᐅᖁᑉᓗᒋᑦ ᓇᓗᓇᖅᑐᓪᓗ ᓱᓇᐅᓂᖏᓐᓂᒃ 

ᖃᐅᔨᒪᖁᑉᓗᒋᑦ ᐃᓗᐊᓐᓂ ᓯᕗᓪᓕᖅᐹᖅ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ  ᐅᖃᐅᓯᐅᔪᒃᓴᐅᔪᑦ ᑎᒥᐅᔪᑦ 

ᐋᕿᒃᓯᔪᖕᓇᖁᑉᓗᒋᑦ ᖃᓄᐃᓕᐅᕈᑎᒃᓴᓄᑦ ᐃᓱᒫᓘᑎᒥᖕᓂᒃ. ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ 

ᐱᒋᐊᕈᖕᓇᖅᑐᖅ, ᐅᖃᐅᓯᖃᕈᖕᓇᕐᖢᓂᓗ, ᑎᒥᐅᔪᓂᒃ ᖃᐅᔨᓴᖃᑕᐅᔪᓂᒃ. ᑐᓂᔭᐅᓯᒪᔪᑦ 

ᓇᓗᓇᐃᖅᓯᒪᔭᕆᐊᖃᖅᐳᑦ ᑐᑭᓯᔭᐅᓱᐊᖅᑐᑦ ᓱᓇᐅᓂᖏᓐᓂᒃ, ᐊᒻᒪ ᓲᖅ ᑐᑭᓯᔭᐅᓱᐊᕐᒪᖔᑦ 

ᑎᒥᐅᔪᑦ ᖃᐅᔨᓴᕐᓂᖃᖅᑎᓪᓗᒋᑦ ᐅᑯᓂᖓ ᓯᕗᓪᓕᖅᐹᖅ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ ᐅᕙᓘᕙ ᐊᒃᑐᐃᓂᐅᓇᔭᖅᑐᑦ 

ᓱᓇᐅᓂᖏᓐᓂᒃ ᐱᓕᕆᐊᖑᓂᐊᖅᑐᑯᑦ. ᑐᓂᔭᐅᓯᒪᓕᖅᐸᑕ ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᒻᒥᒃ, 

ᐊᕙᑎᓕᕆᔨᒃᑯᑦ ᐃᓱᒪᓕᐅᕈᑎᒋᓂᐊᖅᐸᖏᑦ ᑕᒪᕐᒥᒃ, ᓈᒻᒪᖕᓂᖏᑦ ᐃᓱᒪᓕᐅᕈᑎᒋᓗᒋᑦ. 

ᐊᕙᑎᓕᕆᔨᒃᑯᑦ ᖃᐅᔨᓴᕐᓂᐊᖅᐳᑦ ᐊᑑᑎᖃᕐᓂᖏᓐᓂᒃ ᑐᒃᓯᕋᐅᑕᐅᓯᒪᔪᑦ ᖃᓄᐃᑐᓂᒃ 

ᐃᓗᓕᖏᓐᓂᒡᓗ ᖃᐅᔨᓴᕐᓂᑯᑦ, ᐊᒻᒪ ᐊᔨᒌᒥᒃ ᐃᓱᒪᒋᔭᐅᓗᑎᒃ ᑐᒃᓯᕋᖅᑕᐅᓯᒪᔪᑦ 

ᑐᑭᓯᑲᓂᕈᐊᕐᓂᕐᒧᑦ ᐃᓚᐅᓂᐊᕐᓗᑎᒃ ᖃᓄᐃᓕᐅᕈᑕᐅᓂᐊᖅᑐᓄᑦ ᐃᓱᒫᓘᑕᐅᔪᓂ ᐅᕙᓘᕙ 

ᓯᕗᒻᒧᒃᓯᒪᓂᖏᓐᓂ ᖃᐅᔨᒪᕐᓂᐅᑉ.   

 

ᑎᒥᐅᔪᑦ ᐅᔨᖅᑐᖁᔭᐅᕗᑦ ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ ᐅᑯᓂᖓ ᐅᖃᐅᓯᖃᕆᐊᖃᕐᒪᑕ: 

 

ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑎᑉ 

ᓇᑭᖔᕐᓂᖓ: 

ᓇᓗᓇᐃᕐᓗᒍ ᑎᒥᐅᔪᖅ ᐱᓕᕆᑉᕕᐅᔪᕐᓗ 

ᐅᖃᕐᓂᐊᖅᑐᕐᓗ ᑐᑭᓯᓱᐊᕈᒻᒥᒃ ᑐᒃᓯᕋᖅᑐᖅ.    

ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑎᑉ 

ᓈᓴᐅᑎᖓ: 

ᐃᓛᒃᑰᖅᑐᑦ ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ 

ᓈᓴᐅᓯᖅᑐᖅᓯᒪᔭᕆᐊᖃᖅᐳᑦ ᑐᑭᓯᓐᓇᑎᐊᖁᑉᓗᒋᑦ 

ᓱᓇᓂᒃ ᐅᖃᐅᓯᐅᔪᓂᒃ ᑐᓂᔭᐅᓯᒪᔪᓐᓂ. 

ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ 

ᑐᕌᖅᑐᖅ: 

ᑐᑭᓯᓇᑎᐊᕐᓗᒍ ᑎᒥᐅᔪᑦ ᓇᓗᓇᐃᕐᓗᒋᑦ ᑐᕌᕐᓂᖓᑕ  

ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑉ (ᓂᐊᓇᑐᑦ ᐱᓕᕆᔪᒪᔪᖅ, 

ᐊᓯᖏᓪᓗ ᑎᒥᐅᔪᑦ ᑐᒃᓯᕋᖅᑐᑦ ᑐᑭᓯᑲᓂᕈᒻᒥᒃ).    

ᐅᖃᐅᓯᐅᔪᖅ: ᐅᖃᐅᓯᐅᔪᖅ ᓇᓗᓇᐃᕐᓗᒍ; ᓱᓇᓂᒃ ᐅᖃᐅᓯᖃᕐᒪᖔᑦ 

ᐊᑎᖓᓪᓗ ᑐᒃᓯᕋᐅᑎᑉ (ᓂᐊᓐᓇᑐᑦ ᖃᐅᔨᓴᕐᓂᖓ ᑕᓯᐅᑉ 

ᐊᑖᓂᓯᐅᖅᑐᓂᒃ).    

ᓇᓗᓇᐃᔭᐅᑦ: ᓇᓗᓇᐃᔭᑎᐊᖅᓯᒪᓗᒍ ᖃᑉᓯᐅᓂᖏᑦ, ᐅᖃᐅᓯᖓ, 

ᐊᕕᒃᓯᒪᓂᖓ, ᐊᒻᒪ ᒪᒃᐱᖅᑐᕋᖓ ᓯᕗᓪᓕᐅᑉ ᐊᕙᑎᐅᑉ 

ᐊᒃᑐᐃᓂᖓᑕ ᑎᑎᖃᖏᓐᓂ ᓇᓕᐊᖕᓂᑦ 

ᑐᑭᓯᔭᐅᓱᐊᕐᓂᖓ ᓇᓂᔭᐅᔪᖕᓇᕐᒪᖔᑦ. 

ᐃᓱᒫᓘᑕᐅᔪᖅ/ᐅᖃᐅᓯᐅᔪᖅ: ᐱᒋᐊᕐᓂᕕᓂᖓᓂᒃ ᐅᖃᐅᓯᖃᕐᓗᑎᑦ ᐊᒻᒪ 

ᑐᖓᕕᖓᓐᓂᒃ ᑐᒃᓯᕋᐅᑎᑉ. ᐃᓱᒫᓘᑕᐅᔪᖅ 

ᓇᓗᓇᐃᖅᓯᒪᔭᕆᐊᖃᖅᐳᖅ ᑲᔪᓯᓂᐊᖏᑑᔭᖅᐸᑦ, 

ᐃᓱᒫᓘᑕᐅᔪᑦ ᐱᓕᕆᐊᖑᓂᐊᖅᑐᒧᑦ, ᐊᒻᒪ ᖃᓄᖅ 

ᑐᑭᓯᔭᐅᓱᐊᖅᑐᖅ ᐊᑑᑎᖃᕐᓂᐊᕐᒪᖔᑦ ᓯᕗᓕᐅᑉ 

ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᕋᖅᓯᒪᔪᑉ. 

ᑐᑭᓯᓐᓇᑎᐊᕐᓗᒍ ᐃᓱᒫᓘᑕᐅᔪᑉ ᐊᑑᑎᖃᕐᓂᖓ 

ᖃᓄᐃᓕᐅᕈᑎᒃᓴᑦ ᐃᓱᒫᓘᑎᖏᓐᓄᑦ ᐊᒻᒪ 

ᐊᒃᑐᐃᓂᖏᓐᓄᑦ ᐱᓕᕆᐊᖑᓂᐊᖅᑐᑉ 

ᖃᐅᔨᓴᖅᑕᐅᓂᖏᓐᓄᑦ.    

ᑐᓴᖅᑎᑕᐅᒋᐊᒃᑲᓐᓂᕈᒪᔾᔪᑦ: ᓇᓗᓇᐃᑎᐊᕐᓗᒍ ᐅᖃᐅᓯᕆᓗᒍ ᐊᐱᖁᑕᐅᔪᖅ 

ᑐᑭᓯᔭᐅᓱᐊᖅᑐᖅ ᐱᓕᕆᓱᐊᖅᑐᒥᒃ ᐅᕙᓘᕙ ᑎᒥᖑᔪᒥᒃ. 

ᐊᕕᒃᑐᕐᓗᒋᑦ ᑐᒃᓯᕋᐅᑎᑦ ᑐᑭᓯᓱᐊᕐᓂᕐᒧᑦ 

ᓇᓗᓇᐃᑎᐊᖁᑉᓗᒋᑦ ᑭᐅᔪᑕᐅᔪᑦ ᑐᒃᓯᕋᖅᑐᓂᑦ.     

 


